
Inā ʻaʻole i haʻi ʻia ʻoe, WAIWAI KA HOʻOPALEKALANA ʻANA IĀ ʻOE! 

Waiwai nō ʻoe e nā kūpuna kamahaʻo no ka hoʻomau ʻana i ko kākou lāhui! E 
paipai pū ʻia ana paha nā ʻohana a me ke kaiāulu e ʻō ʻia kekahi. He makana 
makamae ke ola, mai hilahila i ka hoʻopalekana ʻana i ke ola. He mau ʻikepili 
kūʻiʻo kēia o nā ʻikepili hou a pololei loa e pili ana i nā lāʻau koʻokoʻo. 

PACIFIC ISLANDER 
VACCINE TOOLKIT 
PALAPALA O NĀ MEA KŪʻIʻO 

PALAPALA O NĀ MEA KŪʻIʻO: 

NĀ MEA E PILIKIA PAHA AI & KE KŪPONO O KA 
LĀʻAU KOʻOKOʻO 
•	 Nā maʻi ʻē ʻae
•	 Ka ʻOi Aʻe O Ka Papaha O Ka Pilikia No Nā ʻŌiwi o 

Moananuiākea Ma Muli O Nā Pilikia Kaiapili
•	 Nā Kānaka ʻōnaehana pale ʻEa Pilikia A Nāwaliwali
•	 Ka ʻAi ʻAna I Ka Lāʻau A Me Ka Lāʻau Koʻokoʻo

KA HOʻOPOLOLEI ʻANA I NĀ ʻIKEPILI HEMAHEMA 
O KA LĀʻAU KOʻOKOʻO COVID-19
•	 Hāʻawi ka lāʻau koʻokoʻo i ka mū COVID-19?
•	 Ua lohe ʻia pale kou ʻōnaehana pale ʻea i ke COVID-19 inā 

ua loaʻa mua ʻoe i ka maʻi COVID-19...
•	 Hoʻololi ka lāʻau koʻokoʻo i kou DNA?

KA LAKO & MĀKAUKAU O NĀ LĀʻAU KOʻOKOʻO

UA HAʻI ʻIA AU MAI NŌ A HILINAʻI I KA LĀʻAU 
KOʻOKOʻO I KĒIA MANAWA...
•	 Nā Kumuwaiwai e Hilinaʻi ai
•	 Ua ola ka poʻe NHPI i nā maʻi ahulau ma mua...

NO KE AHA IA HE MEA PONO E ʻŌ ʻIA?

NĀ NĪNAU PINEPINE:
•	 He aha kaʻu e hana ai ma mua o ka ʻō ʻia ʻana?
•	 He mea pilikia nui paha ka lāʻau koʻokoʻo?
•	 Ma hea/āhea e ʻō ʻia i ka lāʻau koʻokoʻo?
•	 He aha nā mea e lawe ai?
•	 Ma hope o ka ʻō ʻia ʻana, pehea nā hopena ʻē aʻe?
•	 He aha nā mea ʻē aʻe ma hope o ka ʻō ʻia ʻana?

NĀ MEA E PILIKIA PAHA AI & KE 
KŪPONO O KA LĀʻAU KOʻOKOʻO 
Nā maʻi ʻē ʻae
Ua hoʻopuka Ke Kikowaena Kāohi Maʻi i kēia 
papa inoa o nā maʻi ʻē aʻe e pilikia paha ai ke 
loaʻa ʻoe i ka maʻi COVID-19:

•	 Maʻi ʻaʻai
•	 Maʻi puʻupaʻa kuluma
•	 Down syndrome – he ʻano maʻi pāʻaoʻao 

paha
•	 Nā maʻi kuluma o ka puʻuwai (puʻuwai 

nāwaliwali, maʻi ʻākeʻakeʻa o ke aʻa e hele 
ana i ka puʻuwai, a i ʻole nā maʻi o ka 
makala o ka puʻuwai. 

•	 Kino pūhalalū
•	 Nā kānaka me ka ʻōnaehana pale ʻea 

pilikia a nāwaliwali paha (ʻo ka hoʻoili 
lōkino paha, ka hoʻoili iwi/loloiwi, ke 
kūpalehia nāwaliwali, Mū hōlapu pale 
ʻea pau, ka poʻe ʻai lāʻau pūhōmona, a I 
ʻole ka poʻe ʻai lāʻau hoʻonāwaliwali I ka 
ʻōnaehana pale ʻea)

•	 Hāpai
•	 Maʻi hunaola koko kekeʻe
•	 Nā kānaka puhi paka
•	 Maʻi mimikō (monakō) ʻano 1 a 2 
•	 Hānō
•	 Maʻi ʻaʻa koko o ka lolo – kahe ʻole a i ʻole 

kahe aku ke koko
•	 Maʻi o ka lōkuʻu kuʻuwaho
•	 Nā maʻi ʻaʻalolo (dementia)
•	 Maʻi akemāmā ʻālina
•	 Nā maʻi o ke koko nele i ka ʻawehā ʻole

Aia nō a ʻaʻohe ou maʻi pāheu i nā mea o 
loko o ka lāʻau koʻoko, ua ʻae ka CDC i ka ʻō 
ʻia ʻana o nā kānaka maʻi i kēia mau maʻi i nā 
lāʻau koʻokoʻo COVID-19.

Ka ʻOi Aʻe O Ka Papaha O Ka Pilikia 
No Nā ʻŌiwi o Moananuiākea Ma 
Muli O Nā Pilikia Kaiapili
Ma Hawaiʻi a me ʻAmelika Hui Pū ʻIa, ua ʻoi 
loa aʻe ka papaha o ka maʻi a me ka make 
ma muli o ke  COVID-19, he 4 manawa ka ʻoi 
aʻe ma mua o ka poʻe Haole.

Ua nui nā pilikia o ka ʻōnaehana ola no ka 
manawa lōʻihi akā ua ʻoi aʻe ke ahuwale ma 
muli o ka maʻi ahulau. He mea kōkua ka 
lāʻau koʻokoʻo i ke kanahaʻi ʻana i ka nui o ka 
maʻi lele a he mea e ʻoi aʻe ka palekana o nā 
kānaka maʻi i nā maʻi kuluma e like me nā 
maʻi ma ka papa inoa o luna.

Nā Kānaka ʻōnaehana pale ʻEa 
Pilikia A Nāwaliwali
ʻOi aʻe ka papaha o ka maʻi loa o nā kānaka 
ʻōnaehana pale ʻea pilikia a nāwaliwali i ka 
maʻi COVID-19. Ua ʻae ke Kikowaena Kāohi 
Maʻi i ko lā˚kou ʻō ʻia ʻana i ka lāʻau koʻokoʻo.

Akā naʻe, ʻaʻohe ʻikepili a ke Kikowaena 
Kāohi Maʻi no ka maikaʻi o ka lāʻau koʻokoʻo 
no nā kānakana ʻōnaehana pale ʻea pilikia    
a nāwaliwali. 

Hiki paka ke emi ka hana o ka ʻōnaehana 
pale ʻea i ka lāʻau koʻokoʻo.

Ka ʻAi ʻAna I Ka Lāʻau A Me Ka 
Lāʻau Koʻokoʻo
Inā ʻoe e ʻai ana i nā lāʻau, he mea koʻikoʻi 
loa ke kamaʻilio ʻana me kou kauka a kahu 
maʻi paha no ka hoʻoholo ʻana inā he mea 
pono kou ʻō ʻia ʻana i ka lāʻau koʻokoʻo

KA HOʻOPOLOLEI ʻANA I 
NĀ ʻIKEPILI HEMAHEMA 
O KA LĀʻAU KOʻOKOʻO 
COVID-19

Hāʻawi ka lāʻau koʻokoʻo i ka mū 
COVID-19?
ʻAʻole hiki ke loaʻa ʻoe i ka maʻi COVID-19 mai 
ka lāʻau koʻokoʻo no ka mea ʻaʻohe mū hoʻomaʻi 
COVID-19 e ola ana i loko o ka lāʻau koʻokoʻo.

Ua lohe ʻia pale kou ʻōnaehana pale 
ʻea i ke COVID-19 inā ua loaʻa mua ʻoe 
i ka maʻi COVID-19...
Inā ua loaʻa mua ʻoe i ka maʻi COVID-19, 
ʻaʻole ʻike leʻa ʻia ka lōʻihi o kou pale ʻia ʻana. 
Ua hiki paha ke maʻi hou.

Hoʻololi ka lāʻau koʻokoʻo i kou DNA?
ʻAʻOLE hoʻololi nā lāʻau koʻoko mRNA 
COVID-19 (Moderna & Pfizer) i kou DNA a i 
ʻole kou ʻikepili ōewe no ka mea, ʻaʻole komo 
ka lāʻau koʻokoʻo i loko o ka puʻukonu o ka 
hunaola, kahi e mālama ai ka DNA no laila, 
ʻaʻole hiki ke hoʻololi ʻia kou DNA. ʻAʻOLE 
hoʻololi ʻia ka DNA mai ka lāʻau koʻokoʻo 
COVID-19 i hana ʻia me kā mū halihali 
huneola ʻo Johnson & Johnson.

Ka Nui o nā Lāʻau Koʻokoʻo
Ua lohe paha ʻoe no nā pilikia no ka liʻiliʻi 
o ka heluna  o nā lāʻau koʻokoʻo ma ʻō a 
ʻō. Pololei nō keia akā, ke hana nui nei nā 
kaiāulu e pono a e kaulike ai ka hāʻawi ʻana 
aku i ka lāʻau koʻokoʻo.

Ma muli o ka nui o nā make a me ka 
hoʻomaʻi ʻia o nā Hawaiʻi a me nā ʻōiwi o 
Moananuiākea ma Hawaiʻi a me ʻAmelike 
Hui Pū ʻIa, e hoʻolālā ana ʻo mākou kekahi o 
nā kānaka mua e ʻō ʻia. 

Ka Mākaukau o nā Lāʻau Koʻokoʻo
Ua hoʻokumu ke Kikowaena Kāohi Maʻi 
i ka VaccineFinder no ke kōkua ʻana i ka 
lehulehu e ʻimi i nā ʻikepili no ka hoʻopaʻa 
manawa ʻana a me kahi e hele ai. Ua 
hoʻohiki pū nā hui kaiāulu NHPI e kōkua 
i nā kānaka o ke kaiāulu me ka hoʻopaʻa 
manawa ʻana, no laila, e noi nō iā lākou.

KA LAKO & MĀKAUKAU 
O NĀ LĀʻAU KOʻOKOʻO

https://vaccinefinder.org/covid-provider-resources/

Nā Kumuwaiwai e Hilinaʻi ai
Maopopo iā kākou nui nā ʻikepili e 
hoʻohuikau ana iā kākou a pau e pili ana i ka 
maʻi COVID-19  me ka lāʻau koʻokoʻo. Nui nā 
mea e wae ai! Makemake mākou e kōkua iā 
ʻoe i ke koho pono ʻana i kāu e hana ai no 
ka mālama ʻana iā ʻoe iho a me kou ʻohana. 

E nānā mai i nā kumuwaiwai ma lalo nei no 
ka ʻike ʻana i kekahi mau alakaʻi o ke kaiāulu 
e ʻōlelo ana no ke COVID-19 a me ko lākou 
ʻohana a me kā lākou koho e ʻō ʻia.

Ua ola ka poʻe NHPI i nā maʻi 
ahulau ma mua...
He kōkua nā lāʻau koʻokoʻo. I mea e hoʻokū 
ai i kēia maʻi ahulau, pono e hoʻohana ʻia 
nā pono hana a pau. ʻO nā laʻau koʻokoʻo 
kekahi o nā mea koʻikoʻi loa no ke kūpale 
ʻana i ka maʻi a e mālama i ke ola. I nā 
kekeke/makahiki i hala, ua pilikia loa nā 
mokupuni o ka Moananuiākea i ka maʻi 
puʻupuʻu liʻiliʻi, maʻi ʻula, a me ka maʻi poliō 
ma muli o ka pale ʻea ʻole i ia mau maʻi. Ua 
kūpale ʻia ia mau maʻi ma o nā hana kūpale 
like ʻole a me nā lāʻau koʻokoʻo. 

Hoʻohana nā lāʻau koʻokoʻo i ka pale ʻea o 
kou kino ponoʻī i mea e mākaukau ai kou 
kino inā maʻi ʻia e nā maʻi lele, ʻo kēia ke 
kūpalehia. Kanahaʻi nā hana ʻē aʻe e like 
me ke komo ʻana i ka pale ihu a me ka 
hoʻokaʻawale pono ʻana he 6 kapuaʻi i ka 
maʻi lele COVID-19.

UA HAʻI ʻIA AU MAI NŌ 
A HILINAʻI I KA LĀʻAU 
KOʻOKOʻO I KĒIA MANAWA...

Ua hōʻike nā noiʻi i ka holo pono o ke 
kūpale ʻana o nā lāʻau koʻokoʻo i ke 
COVID-19. E manaʻo pū ana nā loea a me 
nā kānaka noiʻi hoʻēmi ka lāʻau koʻokoʻo i ka 
maʻi loa inā ua hoʻomaʻi ʻia i ke COVID-19. 
ʻAʻole hoʻomaʻi ka lāʻau koʻokoʻo iā ʻoe.

Ma muli o ke kūpale pono o nā lāʻau 
koʻokoʻo i ke kino!

•	 Kūpale nā lāʻau koʻokoʻo Moderna a Pfizer 
i ka hoʻomaʻi ʻia i ke COVID-19 he 95%. 

•	 Kūpale ka lāʻau koʻokoʻo Johnson & 
Johnson i ka hoʻomaʻi ʻia i ke COVID-19 
he 66.3% a kūpale pū ʻia ka make a me ka 
noho ʻana o ka poʻe i loaʻa i ka maʻi ma 	
ka haukapila.

•	 Kūpale nā lāʻau koʻokoʻo i ka maʻi loa mai 
ke COVID-19. E mālama paha ʻia kou ola!

NO KE AHA IA HE 
MEA PONO E ʻŌ ʻIA?

No ka mea kūpale ʻia ʻoe!

•	 Inā maʻi ʻoe i nā maʻi kuluma ʻē aʻe a i 
ʻole nāwaliwali kou ʻōnaehana pale ʻea, 
ʻoi aʻe ka papaha o ka maʻi loa a me nā 
ʻōuli maʻi i ke COVID-19. 

•	 Inā nui aʻe kou mau makahiki, ʻoi aku ka 
nāwaliwali o kou ʻōnaehana pale ʻea no 
laila ʻoi aku ka nui o ka papaha o ka maʻi 
COVID-19.

•	 ʻAʻole maopopo i nā kānaka akeakamai 
inā hiki ke hoʻomaʻi hou ʻia ma hope o ka 
hoʻomaʻi mua ʻana o ke COVID-19.

Inā e mau ana kou mau nīnau, mai 
poina, he mea makamae ʻoe a 
HE MEA WAIWAI KA 
HOʻOPALEKANA ʻANA IĀ ʻOE!

NHPI VACCINE TOOLKIT FACT SHEET & FAQ

He aha kaʻu e hana ai ma mua o ka 	
ʻō ʻia ʻana?
•	 He manawa maikaʻi paha kēia e pule a 

kamaʻilio me kou kaiāulu kākoʻo iā ʻoe

•	 E kamaʻilio iā haʻi e pili ana I nā manaʻo 
makaʻu a haʻalulu. He mea kōkua ke 
kamaʻilio ʻana e pili ana I ka lāʻau koʻokoʻo 
a e hoʻomāmā I ka makaʻu, ka haʻalulu, a 
me ka hilahila ma mua o ka hoʻopaʻa ʻana I 
ka manawa no ka ʻō ʻana. 

•	 E inu wai a e hoʻomaha ma mua a ma 
hope o ka ʻō ʻia ʻana. Kōkua kēia I kou 
ʻōnaehana pale ʻea me ka hana pono ʻana 
I nā kumuʻiʻo kui kikoʻī e pono ai ke ola 
kino maikaʻi. 

He mea pilikia nui paha ka 		
lāʻau koʻokoʻo?
•	 ʻAʻohe kanaka i make i ka lāʻau koʻokoʻo 

akā naʻe, ua make nō he 520,000 kānaka 
i ka mū hoʻomaʻi COVID-19 a ke piʻi nei 
ka heluna i ka piʻi pū ʻana o nā kānaka 
maʻi. ʻOi aʻe ka papaha o ka make ʻana 
o nā ʻōiwi o ka Moananuiākea i kēia mū 
hoʻomaʻi ma mua o ka poʻe Haole. ʻO ka 
ʻō ʻia ʻana ka mea maikaʻi loa i ke kūpale 
ʻana i kēia maʻi ahulau. 

•	 Ua noiʻi ʻia nā lāʻau koʻokoʻo ma nā hōʻaʻo 
o ka maikaʻi o ia mea ma nā hui kānaka 
a na ka Papa Luna Hoʻokele Pekelala 
Lāʻau i kālailai  ka hōkeo ʻikepili o ia mau 
hoʻāʻo a ua hoʻoholo lākou ua ʻoi aʻe ka 
maikaʻi o ka lāʻau koʻokoʻo ma mua o nā 
pilikia. E mau ana ka nānā pono ʻana o ke 
Kikowaena Kāohi Maʻi a me ka FDA i nā 
lāʻau koʻokoʻo. 

•	 ʻAʻohe mū hoʻomaʻi COVID-19 i loko o 
nā lāʻau koʻokoʻo no laila ʻAʻOLE hiki ke 
loaʻa ʻoe i ka maʻi COVID-19 mai ka lāʻau 
koʻokoʻo. Hoʻohana nā lāʻau koʻokoʻo 
Moderna & Pfizer i ka mRNA a hoʻohana 
ka Johnson & Johnson i ka mū halihali 
huneola. ʻOkoʻa kēlā me kēia lāʻau 
koʻokoʻo akā aʻo nā mea a pau i ke kino i 
ka hoʻopale ʻana i ka maʻi . 

Ma hea/āhea e ʻō ʻia i ka lāʻau 
koʻokoʻo?
•	 E nīnau i kou keʻena kauka a i ʻole nā 

kikowaena ola kino o kou kaiāulu no 
ke kōkua o nā limahana olakino kaiāulu   
me ka hoʻopaʻa manawa ʻana no ka ʻō  
ʻia ʻana

•	 Inā hiki, e kāinoa me kou mau hoanoho 
a i ʻole e kamaʻilio me kekahi hoa no 	
ke kōkua. 

•	 Eia kekahi, inā noho ʻoe ma kēia mau 
wahi ma lalo, e hoʻolauna aku me kēia 
mau hui no ke kākoʻo ma ke kāinoa ʻana!
•	 Hawai’i – Papa Ola Lokahi
•	 ʻOlekona– UTOPIA PDX 
•	 Wakinekona – Pacific Islander 

Community Association

He aha nā mea e lawe ai?
•	 E hele i ka lua ma mua. ʻOkoʻa kēlā me kēia 

wahi. Pono paha e kali ma ka laila a laila e 
kali hou 15-30 minuke ma hope o ka ʻō ʻia 
ʻana. He mau wahi kalaiwa kekahi mau wahi 
a ʻo kekahi ʻaʻohe paha lua. 

•	 Kāleka kiʻi mai ke aupuni

•	 Palapala inikua

•	 Nā palapala hoʻopaʻa inoa ʻē aʻe

•	 Ke kāleka o ka ʻō ʻia ʻana: He mea maikaʻi 
paha ka paʻi kiʻi ʻana i kēia kāleka i ʻole e lilo

•	 Kou pale ihu a me ka lāʻau wai hamo 
hoʻomaʻemaʻe lima

•	 Nā mea e pono ai ka hoʻopihapiha ʻana i 
nā palapala

•	 Wai a meaʻai māmā

•	 Kelepona ikehu piha inā lōʻihi ke kali ʻana

•	 Hana i nā mea kūikawā! He manawa 
kūikawā kēia. E komo i ka lole nani, e lawe 
mai i kāu meaʻai punahele, a i ʻole e paʻi 
kiʻi a hoʻolaha i kāu hana!

Ma hope o ka ʻō ʻia ʻana, pehea nā 
hopena ʻē aʻe?
•	 ʻOkoʻa nā ʻōnaehana pale ʻea o kēlā me 

kēia kanaka. ʻO kekahi mau kānaka aia 
ana nā hopena, ʻo kekahi ʻaʻohe hopena. 

•	 ʻO kekahi o nā hopena ʻē aʻe ka lima 
ʻeha, piwa, mākala ʻeha, ke anu, a me 
ka māluhiluhi. He mau hola a i kekahi 
mau lā i hala ka lōʻihi. E kamaʻilio me kāu 
kauka inā he mau manaʻo ʻē aʻe kou a i 
ʻole no nā maʻi pāheu i nā lāʻau ʻē aʻe. 

•	 Ma hope o ka ʻō i̒a a̒na, e nānā i̒a ana 	
ʻoe no 15 minuke no kekahi hopena 	
pāheu koke. 

•	 I mea e hoʻēmi ai i ka ʻeha, wahi a ka 
CDC e hoʻohana i kekahi kahakahana 
ma kahi i ʻō ʻia, ka hoʻoneʻe ana i ka lima 
i ʻō ʻia, ka inu nui ʻana i ka wai, a me ke 
komo ʻana i ka lole ʻoluʻolu. 

•	 Inā e mau ana nā hopena ʻē aʻe a ʻoi aʻe 
kekahi may lā, a i ʻole inā hele a ʻulaʻula  
ka ʻili o kahi i ʻō ʻia ma hope o nā hola 	
24 mua, wahi a ka CDC e kamaʻilio 		
me kāu kauka. 

NĀ NĪNAU PINEPINE 

He aha nā mea ʻē aʻe ma hope o ka	  
ʻō ʻia ʻana?
•	 Hiki nō ke hoʻohana i kou mau lāʻau 

lapaʻau like ʻole no ke kōkua ʻana e hoʻēmi 
i ka ʻeha o ka lima a i ʻole kahi i ʻō ʻia ma 
hope o ka ʻō ʻia ʻana. 

•	 Ma hope o ka ʻō ʻia ʻana a pau, e mau 
ana ke komo ʻana i ka pale ihu a me ka 
hoʻokaʻawale pono ʻana he 6 kapuaʻi 
me ka lehulehu o ka poʻe ma waho o nā 
hoanoho. ʻO ke kumu ʻo kēia ʻo ia hoʻi, 
hoʻēmi kēia lāʻau koʻokoʻo i nā ʻōuili maʻi 
akā ʻaʻole ʻike leʻa ʻia inā hiki ke hoʻomaʻi 
ʻia a i ʻole hoʻolaha aku Iā haʻi. ʻO nā hana 
maikaʻi loa no ke kanahaʻi ʻana i kēia maʻi 
lele ka hoʻokaʻawale pono ʻana ma waena 
o nā kānakana, ke komo ʻana i ka pale ihu, 
ka holoi nui a maikaʻi ʻana i nā lima, a hiki 
i ke aʻo ʻana i nā hana ʻē aʻe e kanahaʻi a 
hoʻokū ʻia kēia maʻi ahulau. 


